
«ԲԱՐՁՐ ՏԵԽՆՈԼՈԳԻԱՆԵՐԻ ՈԼՈՐՏԻ ՊԵՏԱԿԱՆ ԱՋԱԿՑՈՒԹՅԱՆ ԵՆԹԱԿԱ ԳՈՐԾՈՒՆԵՈՒԹՅԱՆ  ՏԵՍԱԿՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՈՐՈՇՄԱՆ ՆԱԽԱԳԾԻ

	1. ՀՀ Կրթության, գիտության, մշակույթի և սպորտի նախարարություն
	22.01.2025թ.

	
	01/9.1.3/1644-2025

	Կրթության, գիտության, մշակույթի և սպորտի նախարարությունը «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի: 
	Ընդունվել է:

	2. ՀՀ էկոնոմիկայի նախարարություն
	27.01.2025թ

	
	        01/1038-2025

	
Ի պատասխան Ձեր՝ սույն թվականի հունվարի 16-ի թիվ 01/17․1/291-2025 գրության՝ հայտնում ենք, որ «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագծի վերաբերյալ Էկոնոմիկայի նախարարությունն իր իրավասությունների շրջանակում առաջարկություններ և դիտողություններ չունի։
	Ընդունվել է:

	3. ՀՀ աշխատանքի և սոցիալական հարցերի նախարարություն
	29.01.2025թ. 

	
	ՆՄ/ԳԽ-2/1986-2025

	«Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։
	Ընդունվել է:

	4. ՀՀ ֆինանսների նախարարություն
	29.01.2025թ.

	
	01/9-1/1686-2025

	Ուսումնասիրելով Ձեր 16.01.2025թ. N 01/17․1/291-2025 գրությամբ ներկայացված՝ «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագիծը՝ հայտնում ենք հետևյալը:
1. Նախագծի 2-րդ և 3-րդ կետերով սահմանվող դրույթները նախագծի կարգավորման առարկայից դուրս են և դրանք, ըստ էության, վերաբերում են աջակցությունների տրամադրման կարգերին, որոնք պետք է սահմանվեն Կառավարության առանձին որոշումներով: Ընդ որում, նախագծի 3-րդ կետի 2-րդ ենթակետով առաջարկվում է սահմանել, որ 2025 թվականի հունվարի 1-ից սկսած՝ պետական աջակցության հայցվող ժամանակաշրջանում, պետական աջակցության համար դիմող տնտեսավարող սուբյեկտները տնտեսական գործունեության դասակարգիչների մասով չպետք է փոփոխություն կատարած լինեն հարկային մարմնին տրամադրվող իրենց հաշվետվություններում: Այս առումով, հայտնում ենք, որ վերոնշյալ մոտեցումը լրացուցիչ քննարկման կարիք ունի։ Բացի այդ, նման ձևակերպմամբ ստացվում է այնպես, որ տնտեսավարող սուբյեկտները առհասարակ չպետք է տնտեսական գործունեության դասակարգիչների փոփոխություն կատարած լինեն, որպեսզի օգտվեն պետական աջակցություններից, ինչը խնդրահարույց է։
Հաշվի առնելով վերոգրյալը՝ առաջարկում ենք նախագծի 2-րդ և 3-րդ կետերը հանել և դրանք քննարկել աջակցության տրամադրման՝ Կառավարության համապատասխան որոշումների շրջանակում։
	
Ընդունվել:


	2.	Հնարավոր տարընկալումներից խուսափելու նպատակով առաջարկում ենք բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանել ՀՀ էկոնոմիկայի նախարարի 2013 թվականի սեպտեմբերի 19-ի թիվ 874-Ն հրամանով հաստատված՝ տնտեսական գործունեության տեսակների դասակարգչի ենթադասերով (5 նիշ):
	Ընդունվել է:

	 3.Նախագծի 1-ին կետով հաստատվող հավելվածով առաջարկվում է մի շարք արտադրական գործունեություններ ներառել աջակցության ենթակա գործունեության տեսակների ցանկում։ Մասնավորապես, խոսքը վերաբերում է C26 (Համակարգիչների, էլեկտրոնային և օպտիկական սարքավորանքի արտադրություն), C28.1 (Ընդհանուր նշանակության մեքենաների արտադրություն), C30.30 (Օդանավերի, տիեզերանավերի և այլ թռչող սարքերի արտադրություն) դասակարգիչներին դասվող գործունեության տեսակներին և դրանց ենթադասերում ներառված գործունեության տեսակներին, ինչպես նաև C29.31.0 (Ավտոմեքենաների և դրանց շարժիչների համար էլեկտրական և էլեկտրոնային սարքավորանքի արտադրություն) և C30.4 (Մարտական մեքենաների արտադրություն) դասակարգիչներին դասվող գործունեության տեսակներին։ Այս առումով, հայտնում ենք, որ վերոնշյալ մոտեցումը խնդրահարույց է, քանի որ նշյալ ապրանքների տարբեր մասերի հավաքումը և ամբողջական ապրանքի ստացումը նույնպես արտադրություն է, ինչը նշանակում է, որ այդ դեպքերում կիրառելի են լինելու բյուջետային աջակցությունները և հարկային արտոնությունները (օրինակ՝ համակարգչի տարբեր մասեր ներմուծելու և Հայաստանի Հանրապետությունում հավաքելու դեպքում ստացվելու է այնպես, որ առկա է համակարգիչների արտադրություն)։ Ակնհայտ է, որ նմանօրինակ դեպքերում պետական աջակցություն տրամադրելը նպատակահարմար չէ, քանի որ այն չի նպաստելու բարձր տեխնոլոգիաների ոլորտի զարգացմանը։
Հաշվի առնելով վերոգրյալը՝ առաջարկում ենք աջակցության ենթակա գործունեության տեսակներից հանել վերոնշյալ գործունեության տեսակները և դրանք ներառելու նպատակահարմարության հարցին անդրադառնալ հետագայում։
Միաժամանակ, որպես նվազ ռիսկային այլընտրանքային տարբերակ, առաջարկում ենք C26 (Համակարգիչների, էլեկտրոնային և օպտիկական սարքավորանքի արտադրություն) դասակարգչին դասվող գործունեության տեսակներից մինչև C28.99.0 (Հատուկ նշանակության այլ մեքենաների արտադրություն, չներառված ուրիշ խմբավորումներում) դասակարգչին դասվող գործունեության տեսակները շարադրել հետևյալ խմբագրությամբ։

	C26.11.0
	Էլեկտրոնային բաղադրամասերի արտադրություն

	C26.12.0
	Հավաքած Էլեկտրոնային մեկուսատախտակների արտադրություն

	C26.20.0
	Համակարգիչների և ծայրամասային սարքվածքների արտադրություն

	C26.30.0
	Կապի սարքավորանքի արտադրություն

	C26.40.0
	Կենցաղային էլեկտրոնային սարքավորանքի արտադրություն 

	C26.51.0
	Չափիչ, ստուգիչ, փորձարկիչ և նավագնացական գործիքների ու սարքերի արտադրություն

	C26.52.0
	ժամանակի ցուցանշման համար սարքերի, ժամացույցի մեխանիզմով կամ համաժամիչով ժամանակի միջակայքերի գրանցման, հաշվարկման կամ այլ տեսքով ներկայացման սարքերի` մեքենաների կայանման ժամանակի հաշվիչների, ժամակարգավորիչների (թայմերների), ժամ/օրացույց ցուցանշող ժամացույցների, տարբեր գործընթացների ժամակարգավորիչների արտադրություն

	C26.60.0
	Ճառագայթահարող, էլեկտրաբժշկական և էլեկտրաբուժական սարքավորանքի արտադրություն

	C26.70.0
	Օպտիկական գործիքների և լուսանկարչական սարքավորանքի արտադրություն

	C26.80.0
	Մագնիսական և օպտիկական տեղեկատվական կրիչների արտադրություն

	C28.11.0
	Շարժիչների և տուրբինների, բացառությամբ ավտոմեքենաների, մոտոցիկլային և օդագնացական, արտադրություն

	C28.12.0
	Հիդրավլիկական սարքավորանքի արտադրություն

	C28.23.0
	· Հաշվիչ և դրամարկղային մեքենաների արտադրություն
· Թղթադրամի և մետաղադրամի հաշվման, տեսակավորման, փաթեթավորման սարքերի արտադրություն
· Լուսապատճենահան մեքենաների արտադրություն
· Երանգափոշիով (տոներով) քարթրիջների արտադրություն
· Խոսաձայնագրիչ սարքավորանքի արտադրություն

	C28.99.0
	· Հատուկ նպատակների համար բազմագործառնական արդյունաբերական ռոբոտների արտադրություն
· Ինքնաթիռների շարժիչների գործարկման, ինքնանետիչների և համանման սարքավորանքի արտադրություն


Ընդ որում, հայտնում ենք, որ այս պարագայում անհրաժեշտ է նաև նախագծով սահմանել, որ որոշմամբ սահմանված ցանկում ներառված ծածկագրերի մասով սույն որոշման դրույթները տարածվում են միայն գործունեության այն տեսակների վրա, որոնք նկարագրված են «Գործունեության տեսակի անվանումը» սյունակում:
Ելնելով վերոգրյալից՝ առաջարկում ենք խմբագրել նախագիծը՝ նշված դիտարկումների հաշվառմամբ:
	

















                  Ընդունվել է:


Ընդունվել է մասնակի:
[bookmark: _GoBack]Ցանկում չի ներառվել C26.52.0 և  C28.23.0  դասակարգչով սահմանված գործունեությունները, քանի որ  գտնում ենք, որ նշված դասակարգիչների ներքո թվարկված ենթագործունեությունները մասամբ չեն համապատասխանում բարձր տեխնոլոգիաների սահմանմանը

	5. ՀՀ պետական եկամուտների կոմիտե

	31.01.2025թ.

	
	      01/3-3/5457-2025 

	ՀՀ պետական եկամուտների կոմիտեն քննարկել է «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագիծը, որի վերաբերյալ հայտնում ենք հետևյալը.
1. Առաջարկում ենք նախագծի նախաբանում «հավելվածի» բառը փոխարինել «աղյուսակի» բառով։
	Ընդունվել է:

	2. Նախագծի 3-րդ կետի 1-ին ենթակետով սահմանվում է, որ ՀՀ հարկային օրենսգրքի 123-րդ հոդվածի 2-րդ մասի 2-րդ կետով և նույն մասի երկրորդ պարբերությամբ սահմանված նվազեցումները 2024 թվականի հունվարի 1-ից ծագած հարաբերությունների վրա կիրառելու դեպքում պետական աջակցության համար դիմող տնտեսավարող սուբյեկտները տնտեսական գործունեության դասակարգիչների մասով չպետք է փոփոխություն կատարած լինեն առնվազն 2024 թվականի հուլիս-դեկտեմբեր ամիսների հարկային մարմնին տրամադրվող իրենց հաշվետվություններում:
Վերոնշյալ ենթակետում առաջարկում ենք «և նույն մասի երկրորդ պարբերությամբ» և «պետական աջակցության համար դիմող» բառերը հանել։

	Ընդունվել է:

	3. Նախագծի 3-րդ կետի 2-րդ ենթակետով սահմանվում է, որ 2025 թվականի հունվարի 1-ից սկսած՝ պետական աջակցության հայցվող ժամանակաշրջանում, պետական աջակցության համար դիմող տնտեսավարող սուբյեկտները տնտեսական գործունեության դասակարգիչների մասով չպետք է փոփոխություն կատարած լինեն հարկային մարմնին տրամադրվող իրենց հաշվետվություններում:
Առաջարկում ենք վերոնշյալ ենթակետում «տրամադրվող» բառը փոխարինել «ներկայացվող» բառով և լրացնել նոր նախադասություն հետևյալ բովանդակությամբ. 
«2025 թվականի հունվարի 1-ից սկսած` եթե պետական աջակցություն ստացած տնտեսվարող սուբյեկտները տնտեսական գործունեության տեսակների դասակարգիչների մասով կատարում են փոփոխություն այն հարկային հաշվարկներում, որոնք հիմք են հանդիսացել պետական աջակցության հաշվարկման համար, ապա  ճշտման արդյունքներով աջակցության շրջանակներում արդեն իսկ ստացված գումարները ենթակա են վերահաշվարկման և ավել ստացված աջակցության գումարները ենթակա են վերադարձման ․․․ օրվա ընթացում։»
	Ընդունվել է մասնակի:
Նախագծի 3-րդ կետի 2-րդ ենթակետը հանվել է ՀՀ ՖՆ կողմից ներկայացված առաջարկի ընդունման արդյունքում՝ այն  պետական աջակցության տրամադրման կարգում ներառելու նպատակով: Նշված առաջարկը ևս կներառվի պետական աջակցության տրամադրրման կարգում:


	4. ՀՀ էկոնոմիկայի նախարարի 19․09․2013թ. N874-Ն հրամանով հաստատված հավելվածով սահմանված են տնտեսական գործունեության տեսակների դասակարգիչները, որոնք  ներկայացված են հատվածների, խմբերի, դասերի և ենթադասերի մակարդակով։
Նախագծի հավելվածով սահմանվող բարձր տեխնոլոգիաների ոլորտի պետական աջակցության ենթակա գործունեության տեսակների ցանկում ներառված գործունեության տեսակների մասով հայտնում ենք հետևյալը.
1) ցանկում ներառված է ինչպես C26 հատվածը, այնպես էլ այդ հատվածում ներառվող խմբերի և ենթադասերի դասակարգիչները՝ C26.11.0, C26.12.0, C26.20.0, C26.30.0, C26.40.0, C26.5, C26.51.0, C26.60.0, C26.70.0։ Միաժամանակ, C26.52.0 ենթադասը և C26.8 բաժնի C26.80 դասի C26.80.0 ենթադասը ևս ներառվում են C26 հատվածում, սակայն առանձին թվարկված չեն ցանկում։ Ուստի անհասկանալի է C26 հատվածում ներառված գործունեության բոլոր տեսակները (այդ թվում՝ C26.52.0 ենթադասով և C26.8 բաժնի C26.80 դասի C26.80.0 ենթադասով սահմանված) համարվում են բարձր տեխնոլոգիաների ոլորտում իրականացվող, թե միայն առանձին թվարկվածները։
Նույն նկատառումը վերաբերում է ցանկում J63 հատվածում ներառվող գործունեության տեսակների մասով։ Մասնավորապես, ցանկում ներառված է ինչպես J63 հատվածը, այնպես էլ այդ հատվածում ներառվող խմբերի և ենթադասերի դասակարգիչները՝ J63.1, J63.11, J63.11.1, J63.11.3, J63.12.0։ Միաժամանակ, J63.11.2 ենթադասը ևս ներառվում է J63 հատվածում, սակայն առանձին թվարկված չէ ցանկում։
Տարընկալումներից խուսափելու համար առաջարկում ենք հստակեցնել դասակարգիչները,
2) ցանկում ներառված է ինչպես C30.30 դասը, այնպես էլ այդ դասում ներառված բոլոր ենթադասերի դասակարգիչները՝ C30.30.1, C30.30.2, C30.30.9 ենթադասերը։ 
Նույն նկատառումը վերաբերում է նաև ցանկում ներառված՝
- J58.2 բաժնին և այդ բաժնում ներառված բոլոր ենթադասերի դասակարգիչների՝ J58.21.0, J58.29.0 մասով, 
- J62.0 բաժնին և այդ բաժնում ներառված բոլոր դասերի կամ ենթադասերի՝ J62.01.0, J62.02, J62.02.1, J62.02.9, J62.03.0, J62.09.0 մասով,
- M72 հատվածին և այդ հատվածում ներառված բոլոր խմբերի, դասերի կամ ենթադասերի՝ M72.1, M72.11.0, M72.19, M72.19.1, M72.19.2, M72.20.0 մասով։
Կրկնություններից խուսափելու նպատակով առաջարկում ենք ցանկում թողնել  ենթադասերով սահմանված դասակարգիչները։
	Ընդունվել է:

	5. Առաջարկում ենք նախագիծը լրացնել նոր կետով, համաձայն որի՝ որոշմամբ սահմանված գործունեության տեսակների համար հիմք է ընդունվում ՀՀ էկոնոմիկայի նախարարի 2013 թվականի սեպտեմբերի 19-ի N 874-Ն հրամանով հաստատված տնտեսական գործունեության տեսակների դասակարգիչը։

	Ընդունվել է:

	6. Հաշվի առնելով այն հանգամանքը, որ բարձր տեխնոլոգիաների ոլորտի գործունեության տեսակների ցանկում ընդգրկված գործունեության տեսակներն իրականացնող հարկ վճարողների համար ՀՀ հարկային օրենսգրքով սահմանված են հարկային արտոնություններ, հետևաբար նախագծով նախատեսած բոլոր գործունեության տեսակները ցանկում ներառելը հանգեցնելու է պետական բյուջեի եկամուտների նվազմանը, առաջարկում ենք քննարկել ցանկում թողնելու միայն այն գործունեության տեսակները, որոնք առաջնահերթ են ոլորտի համար։
	Ընդունվել է ի գիտություն:

	6. ՀՀ վիճակագրական կոմիտե

	21.01.2025թ.

	
	ՎԿ/2-11/484-2025

	Ի պատասխան Ձեր 16.01.2025թ. № 01/17․1/291-2025 գրության, սույնով Ձեզ է ներկայացվում «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագիծի վերաբերյալ Արմստատի առաջարկությունները «track changes» գործիքի միջոցով:
2. Սահմանել, որ պետական աջակցության համար դիմող տնտեսավարող սուբյեկտների գործունեության իրականացման ոլորտը պետք է համապատասխանի սույն որոշման հավելվածով նշված՝ տնտեսական գործունեության տեսակների դասակարգիչներով  դասակարգչով և դասակարգչային հավաքական խմբավորումներով սահմանված գործունեությանը կամ ներառի այն, ընդ որում՝ ավելացված արժեքի հարկի և (կամ) շրջանառության հարկի հարկային հաշվարկներով հայտարարագրած գործունեության բոլոր տեսակներից իրացման շրջանառության առնվազն 90 տոկոսը պետական աջակցության տրամադրման հաշվետու ժամանակաշրջանում կարող է ձևավորվել Հավելվածով սահմանված բարձր տեխնոլոգիաների ոլորտի գործունեության տեսակների հանրագումարից:

	Ընդունվել է:
Նշված կետը հանվել է նախագծից

	3. Սահմանել, որ 
1) Հայաստանի Հանրապետության հարկային օրենսգրքի 123-րդ հոդվածի 2-րդ մասի 2-րդ կետով և նույն մասի երկրորդ պարբերությամբ սահմանված նվազեցումները 2024 թվականի հունվարի 1-ից ծագած հարաբերությունների վրա կիրառելու դեպքում պետական աջակցության համար դիմող տնտեսավարող սուբյեկտները տնտեսական գործունեության դասակարգիչների տեսակների մասով չպետք է փոփոխություն կատարած լինեն առնվազն 2024 թվականի հուլիս-դեկտեմբեր ամիսների հարկային մարմնին տրամադրվող իրենց հաշվետվություններում:
	Ընդունվել է:

	Լրացնել նոր՝ կետ հետևյալ բովանդակությամբ`
«4. Պետական աջակցություն կստանան այն տնտեսավարող սուբյեկտները, որոնք կգրանցվեն ՀՀ բարձր տեխնոլոգիական արդյունաբերության նախարարության հաշվետվությունների ներկայացման համապատասխան՝ https://ictstat.am  հարթակում:»
	Չի ընդունվել:
Նախատեսվում է անդրադառնալ հետագայում 

	7. ՀՀ արդարադատության նախարարություն
	20.01.2025թ.

	
	/27.0.01/1987-2025

	Ի պատասխան Ձեր՝ 2025 թվականի հունվարի 16-ի թիվ 01/17.1/291-2025 գրության՝ հայտնում ենք, որ «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագիծն անհրաժեշտ է ՀՀ արդարադատության նախարարություն երկայացնել  ՀՀ կառավարության 2021 թվականի փետրվարի 25-ի N Հայաստանի հանրապետության կառավարության աշխատակարգը հաստատելու մասին  N 252-Լ որոշման 17-րդ կետի պահանջներին համապատասխան՝ նախագիծը համաձայնեցնելով շահագրգիռ մարմինների հետ: 
	Ընդունվել է:

	8. ՀՀ արդարադատության նախարարություն
	06.02.2025թ.

	
	/27.0.01/4918-2025

	 «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» ՀՀ կառավարության որոշման նախագծի վերաբերյալ պետական-իրավական փորձաքննության եզրակացություն
1.  «Բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից առաջարկում ենք հանել , Հայաստանի Հանրապետության հարկային օրենսգրքի 109-րդ հոդվածի 4-րդ մասի 1-ին կետի բ5. ենթակետը, 113-րդ հոդվածի 1-ին մասի 10-րդ կետը, 123-րդ հոդվածի 2-րդ մասի 2-րդ կետը և 258-րդ հոդվածի 1-ին մասի աղյուսակի 8-րդ կետը բառերը՝ նկատի ունենալով, որ Նախագծի կարգավորման առարկան Հայաստանի Հանրապետության կառավարության կողմից բարձր տեխնոլոգիաների ոլորտի պետական աջակցության ենթակա գործունեության տեսակների ցանկը սահմանելն է, որի համար լիազորող նորմ է հանդիսանում միայն «Բարձր տեխնոլոգիաների ոլորտի պետական աջակցության մասին» օրենքի 5-րդ հոդվածի 1-ին մասը:
Վերը նշված դիտարկումը բխում է «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումից, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: 

	Չի ընդունվել:
Նախագծի նախաբանում ՀՀ հարկային օրենսգրքին հղում կատարելը պայմանավորված է այն հանգամանքով, որ նշված հոդվածներով սահմանված կարգավորումների իրականացումը ևս ենթադրում Նախագծով սահմանված տնտեսական գործունեության դասկարգիչների առկայություն: Այսինքն, բացի լիազորող նորմի ամրագրումից, մյուս նորմերի նախատեսման նպատակը նշված իրավական ակտերի միջև կապի ընդգծումն է՝ հետագայում խնդրահարույց իրավիճակներից խուսափելու և առավել որոշակի դարձնելու համար: Բացի դրանից «Բարձր տեխնոլոգիաների ոլորտի պետական աջակցության մասին» օրենքի և հարակից օրենքների կապակցությամբ ՀՀ վարչապետի 2025 թվականի հունվարի 24-ի N 63-Ա որոշմամբ ընդունված կիրարկումն ապահովող միջոցառումների 1-ին կետով ևս որպես իրավական ակտի ընդունման հիմք հղում է կատարված նաև ՀՀ հարկային օրենսգրքին:

	2. 	 Նախագծի 2-րդ կետի 2-րդ ենթակետով նախատեսվում է սահմանել, որ Հայաստանի Հանրապետության հարկային օրենսգրքի 123-րդ հոդվածի 2-րդ մասի 2-րդ կետով սահմանված նվազեցումները 2024 թվականի հունվարի 1-ից ծագած հարաբերությունների վրա կիրառելու դեպքում տնտեսավարող սուբյեկտները տնտեսական գործունեության տեսակների մասով չպետք է փոփոխություն կատարած լինեն առնվազն 2024 թվականի հուլիս-դեկտեմբեր ամիսների հարկային մարմնին ներկայացվող իրենց հաշվետվություններում:
Հարկ է նկատել, որ վերոնշյալ դրույթը դուրս է Նախագծի կարգավորման առարկայից, որի նպատակը բացառապես բարձր տեխնոլոգիաների ոլորտի պետական աջակցության ենթակա գործունեության տեսակների ցանկի սահմանումն է: Ուստի այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 9-րդ հոդվածի 1-ին մասի դրույթը, համաձայն որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:

	Ընդունվել է:


	3. Նախագծի 3-րդ կետում առաջարկում ենք «պաշտոնական հրապարակման օրվան հաջորդող» բառերը փոխարինել «պաշտոնական հրապարակման օրվան հաջորդող» բառերով՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի կարգավորումը:
	Ընդունվել է:




